
Administración Local
Provincial
Deputación Provincial da Coruña 
Área de Servizos Provinciais. Sección de Educación, Cultura e Deportes

Acordo Xunta de Goberno 17/11/15. Convocatoria do programa de subvencións a concellos e entidades locais para realizar actividades 
culturais durante o ano 2016.

SERVIZO DE ACCIÓN SOCIAL, CULTURAL E DEPORTES

SECCIÓN DE CULTURA E DEPORTES

Convocatoria do programa de subvencións a concellos e entidades locais para realizar actividades culturais durante o ano 
2016.

Na sesión celebrada o día 17 de novembro de 2015, a Xunta de Goberno acordou aprobar as bases reguladoras da 
Convocatoria do programa de subvencións a concellos e entidades locais para realizar actividades culturais durante o ano 
2016, que se transcriben de seguido.

A Coruña, 17 de novembro de 2015.

O PRESIDENTE													             O SECRETARIO

Valentín González Formoso									        José Luis Almau Supervía

CONVOCATORIA DO PROGRAMA DE SUBVENCIÓNS A CONCELLOS E ENTIDADES LOCAIS PARA REALIZAR ACTIVIDADES 
CULTURAIS DURANTE O ANO 2016

BASES ESPECÍFICAS DA CONVOCATORIA (complementarias das bases reguladoras xerais)

Datos da convocatoria

Denominación: Convocatoria do programa de subvencións para actividade xeral de cultura durante o ano 2016

Referencia: FO201/2016

Aplicación orzamentaria: 0612/3341/46201

Importe do orzamento de gastos: Sen límite

Importe da solicitude: Ata o 100% do orzamento de gastos subvencionable

Coeficiente de financiamento: 1,0000

Base 3. Obxecto

Obxecto específico da convocatoria FO201/2016

As axudas económicas obxecto da presente convocatoria destinaranse á realización das actividades incluídas nas programacións previstas polos 
concellos e entidades locais.

En relación ás actividades culturais as solicitudes poderán ter dobre carácter:

1.  Proxectos específicos, é dicir, nos que se prevexa a realización de actividades concretas.
2.  Programacións anuais, é dicir, as que se desenvolvan durante todo o exercicio económico.

Unicamente serán obxecto de axuda os gastos de carácter corrente, en ningún caso bens inventariables. 

A realización do programa de actividades culturais para o que se conceda a subvención será de exclusiva responsabilidade dos concellos e entidades 
locais, así como as obrigas fiscais e de seguridade social que delas se deriven.

Base 4. Exclusións

Exclusións específicas da convocatoria FO201/2016

Ademais das exclusións expresadas na base 4 das bases reguladoras, non serán obxecto de subvención neste progra-
ma as seguintes actividades:

· � Os eventos e festivais musicais, eventos audiovisuais, eventos e festivais de artes escénicas,  eventos de artes plásticas e visuais, proxectos de arte 
urbana en espazos ao aire libre, museos e centros de interpretación, que serán obxecto de convocatorias específicas.

· � As viaxes de ocio e as festas.

· � As actividades deportivas e de tempo libre, de promoción económica, de servizos sociais e de turismo.

Base 7. Solicitude

7.1 Prazo e presentación de solicitudes específicos da convocatoria FO201/2016

Inicio do prazo de presentación de solicitudes: 00:00 horas do día seguinte ao de publicación no BOP 

Fin do prazo de presentación de solicitudes: 14:00 horas do día 18 de decembro de 2015

7.2 Documentación específica da convocatoria FO201/2016

Ademais da documentación relacionada na base 7.2 das bases reguladoras, os concellos e entidades locais solicitan-
tes teñen que achegar, de xeito telemático: 

· � Memoria explicativa da actividade que conterá como mínimo os seguintes aspectos: Título do programa e/ou actividades, obxectivos xerais e 
específicos do proxecto, ámbito xeográfico e, no seu caso, nivel de participación, calendario e recursos materiais e humanos necesarios, facendo 
mención ás titulacións requiridas ao persoal á fronte do proxecto.

· � Orzamento estimado dos gastos derivados da realización da actividade, desagregado por conceptos.

· � Importe da subvención solicitada, que poderá acadar o 100% do orzamento de gastos.

· � Declaración doutras subvencións concedidas ou solicitadas para o mesmo obxecto.

· � Declaración das fontes de financiamento do proxecto (achega da entidade solicitante, outros recursos externos para o autofinanciamento).

· � Declaración do nº de actividades diferentes que se realizarán no proxecto presentado.

· � Declaración do número de persoas participantes nas actividades.

· � Declaración de ter contratado a un/ha animador/a cultural, que coordine e leve a cabo as actividades de programas municipais de cultura, así 
como a tipoloxía e duración do contrato e a titulación.

· � Declaración do ámbito territorial do proxecto (ámbito supramunicipal das accións e coordinación coas administracións competentes).

· � Declaración da utilización da lingua galega na realización do proxecto.

Poderase requirir ao concello ou entidade local para que achegue cantos datos, documentos complementarios e acla-
racións resulten necesarios para a tramitación e resolución do procedemento. Este requirimento farase mediante o correo 
electrónico indicado na solicitude.

Base  8. Resolución

8.1 Valoración das solicitudes específica da convocatoria FO201/2016

· � Coeficiente de financiamento derivado da solicitude: ata 30 puntos.

· � O nº de actividades/modalidades diferentes que se realizan no proxecto presentado:ata 10 puntos.

· � Número de persoas participantes nas actividades: ata 10 puntos.

· � Ter contratado un/ha animador/a cultural, que coordine e leve a cabo as actividades e programas municipais de cultura en coordinación e baixo a 
supervisión do/a seu/súa concelleiro/a de cultura: ata 5 puntos; para os efectos de valoración terase en conta:

      - Tipoloxía do contrato.
      - Duración laboral do contrato.
      - Titulación da persoa contratada.

· � Ámbito territorial do proxecto, no que se terá en conta o ámbito supramunicipal das accións e a coordinación coas administracións competentes: 
ata 10 puntos.

· � Adecuación das actividades que se han realizar ao interese provincial: ata 10 puntos.

· � Esforzo fiscal: ata 10 puntos; para os efectos de valoración terase en conta a mesma información que a utilizada no POS 2016

· � Utilización da lingua galega na realización da actividade: ata 15 puntos

Base  9. Xustificación e pagamento

9.3 Documentación específica da convocatoria FO201/2016

· � Memoria xustificativa da realización da actividade e do cumprimento das condicións impostas na concesión da subvención que conterá, como 
mínimo, os seguintes aspectos: temporalización; cuantificación e perfil dos participantes; resultados obtidos.

